গণপ্রজাতন্ত্রী বাংলাদশে সরকার
তথ্য অধদফিতর
বাংলাদশে সচবািলয়
ঢাকা।
সংবাদ গতিধারা
ঢাকা, মঙ্গলবার ২২ সেপ্টেম্বর ২০১৫, ৭ আশ্বিন ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :
১।
কর্তৃত্ব নয়, জনগণের সেবা করছি : ‘গার্ডিয়ানকে’ দেওয়া সাক্ষাৎকারে প্রধানমন্ত্রী
২।
চরমপন্থীদের প্রভাব বানচালে সরকার সক্রিয় : প্রধানমন্ত্রীর সঙ্গে ফ্রান্স ও জার্মানির পররাষ্ট্রমন্ত্রীদের সাক্ষাৎ 

- জলবায়ু পরিবর্তনে ঝুঁকি মোকাবিলায় বাংলাদেশের পাশে থাকবে জার্মানি ও ফ্রান্স
৩।
সমন্বিত ট্রাস্ট আইন হবে : মন্ত্রিসভার বৈঠকে সিদ্ধান্ত
৪।
শিক্ষকদের দাবি ও বেতন স্কেল পর্যালোচনায় দুই মন্ত্রীকে দায়িত্ব দিলেন প্রধানমন্ত্রী
৫।
আয়কর মেলার সময় ও পরিধি ভবিষ্যতে বাড়ানো হবে : অর্থমন্ত্রী
৬।
বিনিয়োগকারীদের সব ধরনের সহযোগিতা দেবে বাংলাদেশ : ইতালিতে বাণিজ্যমন্ত্রী
৭।
মেডিকেলে পুনরায় ভর্তি পরীক্ষার দাবিতে অবস্থান কর্মসূচি
৮।
চট্টগ্রাম বন্দরে এবার ভারতীয় রুপির চালান : আটক ৫, কন্টেইনার এসেছে দুবাই থেকে
৯।
বেসিক ব্যাংকের অর্থ কেলেঙ্কারিতে আবদুল হাই বাচ্চুকে বাদ দিয়ে দুদকের ১৮ মামলা
১০।
বাজারের ইজারা নিয়ে বিরোধে সন্দ্বীপে গরুর হাটে গুলি, নিহত ২
১১।
দেশে ডেঙ্গু ব্যাপক আকারে ছড়িয়ে পড়ার আশঙ্কা
১২।
ডিগ্রি (পাস) পরীক্ষায় পাস ৭১ শতাংশ
চলমান পাতা/২
=০২=
১।
কর্তৃত্ব নয়, জনগণের সেবা করছি : ‘গার্ডিয়ানকে’ দেওয়া সাক্ষাৎকারে প্রধানমন্ত্রী

ক্ষমতা কুক্ষিগত করার অভিযোগ কঠোরভাবে প্রত্যাখ্যান করেছেন প্রধানমন্ত্রী শেখ হাসিনা। এছাড়া তিনি বলেছেন, বাংলাদেশে গণতন্ত্র কিংবা আইনের শাসন মোটেও দুর্বল নয়। আর পুলিশ এবং আইনশৃঙ্খলা রক্ষাকারী বাহিনীর হাতে ব্যাপকহারে মানবাধিকার লংঘনের ঘটনা ঘটছে এমন অভিযোগও প্রত্যাখ্যান করেছেন তিনি। গতকাল ২১ সেপ্টেম্বর সোমবার ব্রিটেনের বিখ্যাত পত্রিকা ‘দ্য গার্ডিয়ান’ প্রকাশিত এক সাক্ষাৎকারে প্রধানমন্ত্রী এসব কথা বলেন। সূত্র-প্রথম আলো (শেষ পৃ.,ক.১), জনকণ্ঠ (পৃ.১,ক.২), ডেইলি স্টার (শেষ পৃ.,ক.১), ইন্ডিপেনডেন্ট (পৃ.১,ক.২)। ইত্তেফাক এ বিষয়ে লিড নিউজ ছেপেছে। 
২।
চরমপন্থীদের প্রভাব বানচালে সরকার সক্রিয় : প্রধানমন্ত্রীর সঙ্গে ফ্রান্স ও জার্মানির পররাষ্ট্রমন্ত্রীদের সাক্ষাৎ 

- জলবায়ু পরিবর্তনে ঝুঁকি মোকাবিলায় বাংলাদেশের পাশে থাকবে জার্মানি ও ফ্রান্স

প্রধানমন্ত্রী শেখ হাসিনা ধর্মনিরপেক্ষ বাংলাদেশে যে কোনো ধরনের চরমপন্থার প্রভাবের সম্ভাবনা বাতিল করে দিয়ে বলেছেন, তাঁর সরকার এ ব্যাপারে খুবই সতর্ক রয়েছে। তিনি বলেন, বাংলাদেশ একটি ধর্মনিরপেক্ষ দেশ। তাই এখানে চরমপন্থা প্রভাব বিস্তার করতে পারবে না। আমাদের গোয়েন্দা ও আইন প্রয়োগকারী সংস্থাগুলো চরমপন্থীদের প্রভাব বানচাল করে দিতে খুবই সক্রিয় রয়েছে। ফ্রান্সের সফররত পররাষ্ট্র ও আন্তর্জাতিক উন্নয়ন মন্ত্রী লরা ফাবিউস এবং জার্মান পররাষ্ট্রমন্ত্রী ফ্রাঙ্ক ওয়াল্টার স্টেইনমায়ার গতকাল ২১ সেপ্টেম্বর সোমবার গণভবনে প্রধানমন্ত্রীর সঙ্গে দেখা করতে গেলে তিনি এসব কথা বলেন। সাক্ষাৎ শেষে প্রধানমন্ত্রীর প্রেস সচিব ইহসানুল করিম এ ব্যাপারে সাংবাদিকদের অবহিত করেন। সূত্র-যুগান্তর (পৃ.২,ক.২), সংবাদ (শেষ পৃ.,ক.৪), ডেইলি সান (পৃ.১,ক.১), ইন্ডিপেনডেন্ট (শেষ পৃ.,ক.৭), প্রথম আলো, ডেইলি স্টার এ বিষয়ে লিড নিউজ ছেপেছে।

জলবায়ু পরিবর্তন ঝুঁকি মোকাবিলায় বাংলাদেশের পাশে থাকবে জার্মানি ও ফ্রান্স। চলতি বছর প্যারিসে বিশ্ব জলবায়ু সম্মেলনে একটি আইনী কাঠামো চুক্তির প্রস্তাব দিয়েছে দেশ দুটি। এছাড়া ঢাকায় জার্মান-ফ্রান্স যৌথ দূতাবাস প্রতিষ্ঠার মধ্য দিয়ে বাংলাদেশের সঙ্গে দুই দেশের সম্পর্ক আরও গভীর হবে। ঢাকা সফর শেষে জার্মান পররাষ্ট্রমন্ত্রী ও ফরাসী পররাষ্ট্রমন্ত্রী এসব তথ্য জানান। সূত্র-জনকণ্ঠ (পৃ.১,ক.৮), সমকাল (শেষ পৃ.,ক.৬), নিউ নেশন (পৃ.১,ক.৪), নিউজ টুডে (পৃ.১,ক.১)।
৩।
সমন্বিত ট্রাস্ট আইন হবে : মন্ত্রিসভার বৈঠকে সিদ্ধান্ত

সরকারের গঠিত সকল ট্রাস্ট একই আইনের দ্বারা পরিচালিত হবে। এ লক্ষ্যে একটি সমন্বিত ট্রাস্ট আইন করবে সরকার। ফলে ট্রাস্ট গঠনের জন্য আলাদা আইনের দরকার হবে না। গতকাল ২১ সেপ্টেম্বর সোমবার মন্ত্রিসভার নিয়মিত সাপ্তাহিক বৈঠকে এ সিদ্ধান্ত নেওয়া হয়েছে। সচিবালয়ে মন্ত্রিপরিষদ সভা কক্ষে অনুষ্ঠিত সভায় প্রধানমন্ত্রী শেখ হাসিনা সভাপতিত্ব করেন। সূত্র-ইত্তেফাক (শেষ পৃ.,ক.২), সংবাদ (শেষ পৃ.,ক.৩), ইনকিলাব (পৃ.১,ক.৭), ডেইলি সান (শেষ পৃ.,ক.২)।
৪।
শিক্ষকদের দাবি ও বেতন স্কেল পর্যালোচনায় দুই মন্ত্রীকে দায়িত্ব দিলেন প্রধানমন্ত্রী

চলমান শিক্ষক আন্দোলন নিয়ে প্রধানমন্ত্রী শেখ হাসিনার সঙ্গে বৈঠক করেছেন শিক্ষামন্ত্রী নুরুল ইসলাম নাহিদ। গতকাল ২১ সেপ্টেম্বর সোমবার মন্ত্রিসভার নিয়মিত বৈঠকের পর প্রধানমন্ত্রীর  সঙ্গে একান্তে কথা বলেন শিক্ষামন্ত্রী। সেখানে বিশ্ববিদ্যালয় শিক্ষকদের আন্দোলন, কলেজ শিক্ষকদের কর্মবিরতি ও অন্যান্য শিক্ষক সংগঠনের বিভিন্ন কর্মসূচি সম্পর্কে প্রধানমন্ত্রীকে বিশদ জানানো হয়। অর্থমন্ত্রী আবুল মাল আবদুল মুহিত এ সময় উপস্থিত ছিলেন। প্রধানমন্ত্রী এ দুই মন্ত্রীকে সমস্যা সমাধানের দায়িত্ব দেন। বৈঠক শেষে অর্থমন্ত্রী শিক্ষা মন্ত্রণালয়ে গিয়ে শিক্ষামন্ত্রীর সঙ্গে দেড় ঘণ্টা রুদ্ধদ্বার সভা করেন। আন্দোলনরত শিক্ষকরা এর আগে তাদের দাবির ব্যাপারে সরাসরি প্রধানমন্ত্রীর হস্তক্ষেপ চেয়েছিলেন। সূত্র-সমকাল (পৃ.১,ক.৩), প্রথম আলো (পৃ.১,ক.১), জনকণ্ঠ (পৃ.১,ক.৪)।
৫।
আয়কর মেলার সময় ও পরিধি ভবিষ্যতে বাড়ানো হবে : অর্থমন্ত্রী

ভবিষ্যতে আয়কর মেলার সময় ও পরিধি বাড়ানো হবে বলে জানিয়েছেন অর্থমন্ত্রী আবুল মাল আবদুল মুহিত। গতকাল ২১ সেপ্টেম্বর সোমবার রাজধানীর বেইলি রোডে অফিসার্স ক্লাবে জাতীয় রাজস্ব বোর্ড আয়োজিত আয়কর মেলা পরিদর্শনে এসে সাংবাদিকদের প্রশ্নের জবাবে অর্থমন্ত্রী এ কথা জানান। অর্থমন্ত্রী বলেন, নতুন আয়করদাতাদের উদ্বুদ্ধ করতে মেলা সহায়ক ভূমিকা পালন করছে। কোনো ঝুঁকি ছাড়াই তারা কর দিতে পারছেন। সূত্র-জনকণ্ঠ (পৃ.৩,ক.৬), প্রথম আলো (পৃ.১৩,ক.৩), ইত্তেফাক (পৃ.১৮,ক.৭), ডেইলি স্টার বিজনেস (পৃ.১,ক.৪)।
৬।
বিনিয়োগকারীদের সব ধরনের সহযোগিতা দেবে বাংলাদেশ : ইতালিতে বাণিজ্যমন্ত্রী

বাণিজ্যমন্ত্রী তোফায়েল আহমেদ বলেছেন, ইতালি এবং বাংলাদেশের মধ্যে বাণিজ্য সম্পর্ক আরও বৃদ্ধির মাধ্যমে দু’দেশের অর্থনীতি আরও জোরদার হবে। দু’দেশের ব্যবসায়ীদের মধ্যে সম্পর্ক উন্নয়নের মাধ্যমে ব্যবসা-বাণিজ্য ও বিনিয়োগ এবং পারস্পরিক সহযোগিতা বৃদ্ধি পাবে। তিনি বলেন, উভয় দেশের মধ্যে বাণিজ্য বৃদ্ধির জন্য বাণিজ্য শুল্ক হ্রাস, অভিজ্ঞতা বিনিময় এবং তৈরি পোশাক, ওষুধ, ইলেক্ট্রনিক সামগ্রী, চামড়াজাত পণ্য এবং খাদ্য রপ্তানিতে ইতালির সহযোগিতা প্রয়োজন। বাংলাদেশে এখন বিনিয়োগবান্ধব পরিবেশ বিরাজ করছে। বাংলাদেশ সরকার ইতালির বিনিয়োগকারীদের সব ধরনের সহযোগিতা প্রদান করবে। গতকাল ২১ সেপ্টেম্বর সোমবার ইতালির মিলানে ‘মিলান এক্সপো-২০১৫’ এ দ্য মিলান চেম্বার অব কমার্স এবং বাংলাদেশ রপ্তানি উন্নয়ন ব্যুরো আয়োজিত ‘বাংলাদেশ বিজনেস ফোরাম’ বিষয়ক সেমিনারের উদ্বোধন অনুষ্ঠানে বাণিজ্যমন্ত্রী এসব কথা বলেন। সূত্র-যুগান্তর (পৃ.২,ক.৫), ভোরের কাগজ (পৃ.৯,ক.৫)। 
৭।
মেডিকেলে পুনরায় ভর্তি পরীক্ষার দাবিতে অবস্থান কর্মসূচি

মেডিকেলে ভর্তি পরীক্ষার প্রশ্ন ফাঁসের অভিযোগে ফল বাতিল করে পুনরায় পরীক্ষা না নেওয়া পর্যন্ত আন্দোলন চালিয়ে যাওয়ার ঘোষণা দিয়েছেন ভর্তিচ্ছু শিক্ষার্থীরা। গতকাল ২১ সেপ্টেম্বর সোমবার কেন্দ্রীয় শহীদ মিনারের সামনে অবস্থান কর্মসূচিতে তারা এ ঘোষণা দেন। পুনরায় পরীক্ষা নেওয়ার দাবি জানিয়ে আজ ২২ সেপ্টেম্বর মঙ্গলবার প্রধানমন্ত্রীর কাছে স্মারকলিপি দেবেন শিক্ষার্থীরা। একই দাবিতে গতকাল ২১ সেপ্টেম্বর সোমবারও দেশের বিভিন্ন স্থানে বিক্ষোভ মিছিল ও সমাবেশ করেছেন আন্দোলনকারীরা। এদিকে ভর্তি পরীক্ষার ফল বাতিল চেয়ে করা রিট খারিজ করে দিয়েছেন হাইকোর্ট। সূত্র-সমকাল (শেষ পৃ.,ক.৮), জনকণ্ঠ (পৃ.১,ক.৫), সংবাদ (পৃ.১,ক.১), ইন্ডিপেনডেন্ট (শেষ পৃ.,ক.৪), নিউ নেশন (পৃ.১,ক.৫)।
৮।
চট্টগ্রাম বন্দরে এবার ভারতীয় রুপির চালান : আটক ৫, কন্টেইনার এসেছে দুবাই থেকে

চট্টগ্রাম বন্দরের মাধ্যমে কন্টেইনারে করে বিপুল পরিমাণ ভারতীয় মুদ্রা পাচারের বিষয়টি প্রচ-ভাবে ভাবিয়ে তুলছে শুল্ক গোয়েন্দাসহ অন্যান্য আইনশৃঙ্খলা বাহিনীর গোয়েন্দাদের। গত ২০ সেপ্টেম্বর রোববার রাতে কন্টেইনার ভর্তি ভারতীয় মুদ্রা পাচারের ব্যাপারটি ধরা পড়ে। কন্টেইনারের মধ্যে থাকা কয়েকটি কার্টনে বেশকিছু স্বর্ণালঙ্কারও রয়েছে বলে জানা গেছে। আন্তর্জাতিক চোরাচালানচক্র বাংলাদেশকে তাদের চোরাচালানের নিরাপদ রুট হিসেবে বেছে নিয়েছে কিনা সেটি এখন তদন্তের বিষয়। ভারতীয় মুদ্রা পাচারের ঘটনায় এ পর্যন্ত ৫ জনকে আটক করা হয়েছে। সূত্র- প্রথম আলো (শেষ পৃ.,ক.২), জনকণ্ঠ (পৃ.১,ক.৩), ইন্ডিপেনডেন্ট (পৃ.১,ক.১)। ভোরের কাগজ, ডেইলি সান এ বিষয়ে লিড নিউজ ছেপেছে।
৯।
বেসিক ব্যাংকের অর্থ কেলেঙ্কারিতে আবদুল হাই বাচ্চুকে বাদ দিয়ে দুদকের ১৮ মামলা

বেসিক ব্যাংকে অনিয়ম ও দুর্নীতির ঘটনায় ব্যাংকটির সাবেক চেয়ারম্যান শেখ আবদুল হাই বাচ্চুকে বাদ দিয়ে অবশেষে মামলা করল দুর্নীতি দমন কমিশন (দুদক)। গতকাল ২১ সেপ্টেম্বর সোমবার রাজধানীর তিন থানায় ১৮টি মামলা করেছে দুর্নীতিবিরোধী এ সংস্থাটি। দুদকের সহকারী পরিচালক মাহবুবুল আলম, আশিকুর রহমান ও উপ-সহকারী পরিচালক নাসির উদ্দিন বাদী হয়ে এ ১৮টি মামলা করেছেন বলে জানিয়েছেন বেসিক ব্যাংকের অর্থ কেলেঙ্কারি অনুসন্ধান টিমের প্রধান ও দুদকের উপ-পরিচালক সৈয়দ ইকবাল হোসেন। সূত্র-ইনকিলাব (শেষ পৃ.,ক.৬), প্রথম আলো (পৃ.১,ক.৮), ইত্তেফাক (পৃ.১,ক.৮), নিউজ টুডে (পৃ.১,ক.৪), ডেইলি স্টার (পৃ.১,ক.১), ডেইলি সান (পৃ.১,ক.১)। সমকাল এ বিষয়ে লিড নিউজ ছেপেছে।
১০।
বাজারের ইজারা নিয়ে বিরোধে সন্দ্বীপে গরুর হাটে গুলি, নিহত ২

চট্টগ্রামের সন্দ্বীপ উপজেলার সন্দ্বীপ পৌর এলাকায় বাতেন মার্কেট গরু বাজারে অতর্কিত গোলাগুলিতে দুইজন নিহত হয়েছেন। গতকাল ২১ সেপ্টেম্বর সোমবার বিকাল ৫টার দিকে ওই বাজার ইজারা নিয়ে বিরোধকে কেন্দ্র করে এ ঘটনা ঘটে। এ ঘটনায় আরো দুইজন আহত হয়েছেন। চট্টগ্রাম জেলা পুলিশ সুপার একেএম হাফিজ আকতার এ ঘটনার সত্যতা নিশ্চিত করেছেন। সূত্র-ইত্তেফাক (শেষ পৃ.,ক.১), প্রথম আলো (পৃ.১,ক.৫), ডেইলি সান (শেষ পৃ.,ক.৫), নিউজ টুডে (পৃ.১,ক.৫)। নয়া দিগন্ত, ইন্ডিপেনডেন্ট এ বিষয়ে লিড নিউজ ছেপেছে।
১১।
দেশে ডেঙ্গু ব্যাপক আকারে ছড়িয়ে পড়ার আশঙ্কা

দেশে ব্যাপক আকারে ডেঙ্গু ছড়িয়ে পড়তে পারে বলে আশঙ্কা প্রকাশ করছেন জনস্বাস্থ্য বিশেষজ্ঞরা। পাশাপাশি আনুপাতিক হারে বাড়তে পারে মৃতের সংখ্যা। গতকাল ২১ সেপ্টেম্বর সোমবার মহাখালীর ন্যাশনাল ইন্সটিটিউট অব প্রিভেন্টিভ অ্যান্ড সোশ্যাল মেডিসিনে (নিপসম) আয়োজিত ডেঙ্গু সংক্রান্ত এক সেমিনারে এসব তথ্য জানান বিশেষজ্ঞরা। সূত্র-যুগান্তর (শেষ পৃ., ক.২), সংবাদ (পৃ.১,ক.১), ইনকিলাব (শেষ পৃ.,ক.৬), ডেইলি স্টার (পৃ.৩,ক.২), নিউ নেশন (পৃ.১,ক.১)।
১২।
ডিগ্রি (পাস) পরীক্ষায় পাস ৭১ শতাংশ

জাতীয় বিশ্ববিদ্যালয়ের অধীন ২০১৩ সালের ডিগ্রি (পাস) পরীক্ষায় গড় পাসের হার ৭১ দশমিক ৪৯ শতাংশ। গতকাল ২১ সেপ্টেম্বর সোমবার রাত আটটার পর এই ফল প্রকাশ করা হয়। বিশ্ববিদ্যালয় কর্তৃপক্ষ গতকাল ২১ সেপ্টেম্বর সোমবার সংবাদ বিজ্ঞপ্তিতে ডিগ্রি (পাস) পরীক্ষার ফল প্রকাশের কথা জানিয়েছে। পরীক্ষার ফল জাতীয় বিশ্ববিদ্যালয়ের ওয়েবসাইটে পাওয়া যাচ্ছে বলে জানিয়েছেন বিশ্ববিদ্যালয়ের পরীক্ষা নিয়ন্ত্রক বদরুজ্জামান। সূত্র-প্রথম আলো (পৃ.৩,ক.৮), সমকাল (পৃ.২,ক.৫), ইনকিলাব (পৃ.১,ক.৬)।
সম্পাদকীয়
ক.
প্রথম আলো, যুগান্তর, ডেইলি স্টার : মেডিকেল কলেজে ভর্তি পরীক্ষা নিয়ে জালিয়াতির সাথে জড়িতদের আইনের আওতায় এনে কঠোর শাস্তির দাবি; 

খ.
ইত্তেফাক, সমকাল, ডেইলি অবজারভার : ঢাকা শহরের বর্তমান অবস্থাকে হাসপাতালের ইনটেনসিভ কেয়ারে (আইসিইউ) থাকা রোগীর সাথে তুলনা করেছেন ঢাকা উত্তর সিটি কর্পোরেশনের মেয়র আনিসুল হক উল্লেখ করে এরকম হতাশার বাণী না শুনিয়ে সমস্যাগুলি সমাধানে তাঁরা এগিয়ে আসবেন এ প্রত্যাশা ব্যক্ত; 

গ.
জনকণ্ঠ, যুগান্তর, ইন্ডিপেনডেন্ট : ডেঙ্গু জ্বর প্রতিরোধে সর্বাত্মক সতর্কতা ও সচেতনতার আহ্বান; 

ঘ.
সংবাদ : দেশের ৬টি মোবাইল অপারেটরের সিম নিবন্ধনে ভয়াবহ জালিয়াতির খবরে উদ্বেগ প্রকাশ করে এ ধরনের অসঙ্গতি তদন্তের সুপারিশ; 

ঙ.
ইনকিলাব : ফুটপাত দখল ও হকারমুক্ত করতে সংশ্লিষ্ট সকল পক্ষকে এক জোট হয়ে সমন্বিত উদ্যোগ নেওয়ার আহ্বান; 

চ.
ডেইলি স্টার : মধুপুর বনের সংখ্যালঘু সম্প্রদায়ের ভূমি দস্যুরা দখল করায় তাদের অস্তিত্ব বিপন্ন হয়ে পড়ায় প্রশাসনকে এ ব্যাপারে তাদের সুরক্ষায় যথাযথ পদক্ষেপ নেওয়ার সুপারিশ; 

ছ.
ইন্ডিপেনডেন্ট : ঢাকা-চট্টগ্রাম হাইওয়ের চার লেন প্রকল্পের কাজের ধীর গতির সমালোচনা করে প্রস্তাবিত সময়ের মধ্যেই প্রকল্পের কাজ সম্পন্নের প্রত্যাশা;

জ.
ডেইলি সান : পৌরসভা ও ইউনিয়ন পরিষদ নির্বাচন দলগতভাবে সম্পন্নের জন্য সংশ্লিষ্ট আইন সংশোধনের উদ্যোগ স্থানীয় প্রশাসনকে শক্তিশালী করবে বলে অভিমত; 

ঝ.
নিউ নেশন : কোরবানির পশুর চামড়া পাচার প্রতিরোধে সীমান্তে বিজিবিকে সর্বোচ্চ সতর্কতাবস্থায় রাখাসহ সড়ক-মহাসড়কে পুলিশ ও র‌্যাবের পাহারা জোরদার করার সুপারিশ করে সম্পাদকীয় প্রকাশ করেছে।  
উপ-সম্পাদকীয়

যুগান্তর পত্রিকায় প্রকাশিত কলামে বাংলাদেশের ব্যাংক ব্যবস্থায় প্রধানতম সমস্যা হল খেলাপি ঋণের সমস্যা বলে উল্লেখ করা হয়েছে। 
নিবন্ধ ও ফিচার

ইত্তেফাক পত্রিকায় প্রকাশিত ‘সুখী স্বদেশ আর নাগরিক নিরাপত্তা’ শিরোনামের নিবন্ধে হাসান আহমেদ চৌধুরী কিরণ সুখী স্বদেশ গড়তে গেলে শুধু কোটি কোটি টাকার রাজস্ব আদায়ের কলেবর বাড়ালে চলবে না, নাগরিক সেবা আর নিরাপত্তা দেওয়ার কাজটিও সুনিশ্চিত করতে হবে বলে অভিমত প্রকাশ করেছেন। 

